
Dakshakrita ShivakshamA Stotram

దక్షకృతం శివాపరాధక్షమాస్తోత్రమ్

నమస్యామి దేవ త్వదీయాఙ్ఘ్రియుగ్మగం
యదాధాయ చిత్తే త్యజే మృత్యుభీతిమ్ ।

భవవ్యాధిశాన్త్యై  భవన్నామభిన్నం
న భైషజ్యమాస్తే  శ్రుతిస్తత్ప్రమాణమ్   ॥ ౧॥

ప్రభో  దీనబన్ధో కృపాపారసిన్ధో
మనశ్చక్షురాత్మస్వధిష్ఠానకారిన్  ।

మనోవృత్తిసాక్షిన్నమస్యామి తేఽఙఘ్రీ
క్షమస్వాపరాధం మహాదేవ శమ్భో ॥౨॥

పురో జన్మజన్మార్జితాత్కర్మణో  వై
శరీరాత్మకోఽసౌ ధువం బన్ధ ఏషః ।

అతో బన్ధముక్త్యై   నమస్యామి తేఽఙ్ఘ్రీ
క్షమస్వాపరాధం మహాదేవ శమ్భో ॥ ౩॥

ఇదం యచ్ఛరీరం వృథా మోహరూపం
మమాహం తవేత్యాదిదుష్టగ్రహఞ్చ   ।

జిహాసుః కదా వా నమస్యామి తేఽఙ్ఘ్నీ
క్షమస్వాపరాధం మహాదేవ శమ్భో ॥ ౪॥

మనస్తే వచస్తే దృశౌ తే కరౌ తే
రసఞ్చాపదత్వక్శ్రుతీ తే మదీయే ।

వినిశ్చిత్య చేదం నమస్యామి తేఽఙ్ఘ్రీ
క్షమస్వాపరాధం మహాదేవ శమ్భో ॥ ౫॥

దిగాకాశకాలస్వరూపో మహాత్మా
న తద్వస్తు యత్ర త్వమేకో న భాసి ।

శరీరీ సదాగా నమస్యామి తేఽఙఘ్రీ
క్షమస్వాపరాధం మహాదేవ శమ్భో ॥౬॥

శరీరస్వభావాత్ సదాగతఃప్రబన్ధో
న చేత్త్వం ప్రభుః  సఙ్క్షమేథా  మహేశో ।

క్వ యామ్యేష తస్మాన్నమస్యామి తేఽఙ్ఘ్రీ
క్షమస్వాపరాధం మహాదేవ శమ్భో ॥ ౭॥

క్షమస్వాపరాధం న వా మే క్షమస్వ
ప్రభో  తే గృహీతే పదే పఙ్కజాభే ।

మృతౌ వా జనౌ వా ధృతే జీవనే వా
గతిస్త్వం గతిస్త్వం మహాదేవ శమ్భో ॥౮॥

॥ ఇతి బృహద్ధర్మపురాణే  దక్షకృతశివాపరాధక్షమాస్తోత్రం  సమ్పూర్ణమ్  ॥
॥ బృహద్ధర్మపురాణమ్  ।మధ్యఖణ్డః  । అధ్యాయః ౩౯। ౩౧-౩౮ ॥

